1. 28 կիլոգրամ միրգը տեղավորեցին 2 արկղում 3:4 կշռային հարաբերությամբ: Քանի՞ կիլոգրամ միրգ եղավ յուրաքանչյուր արկղում:
Գրիգորյան Նարե, Միջին դպրոց
Պատասխան՝ 12; 16
2. Տիգրանը աստղանիշերը փոխարինեց թվանշաններով այնպես, որ՝ 𝟖 ∗ 𝟗 < ∗ 𝟏𝟎 < ∗ 𝟎𝟎 ։ Գտեք Տիգրանի գրած թվերի գումարը:
Խաչատրյան Տիգրան, Միջին  դպրոց
Պատասխան՝ 17
3.  5 ուղիղներ հատվում են նույն կետում (տես նկարը)։ Գտեք նարնջագույն անկյունների մեծությունների գումարը։

Մենաչիքան Մարքարյան Մանե, Միջին դպրոց
Պատասխան՝ 180 աստիճան։
4. Եթե եռանիշ թվի մի թվանշանը ջնջեն, ապա կստացվի 99։ Այդ պայմաններին բավարարող քանի՞  եռանիշ թիվ կա։
Խարազյան Ալվինա Հարություն, Միջին դպրոց
Պատասխան՝ 29
5. Գրատախտակին մի տողում գրված է 20 հատ 1 թվանշան։ Քանի՞ հատ «+» նշան պետք է դնել նրանց միջև, որ գումարը ստացվի 200։
Ղուկասյան Ռուզան, Միջին դպրոց
Պատասխան՝ 9
6. Դասարանում սովորող 26 աշակերտի բաժանեցին 90 կոնֆետ: Աղջիկներից յուրաքանչյուրին տվեցին 4 կոնֆետ, իսկ յուրաքանչյուր տղայի` 3 կոնֆետ: Քանի՞ տղա և քանի՞ աղջիկ կար դասարանում:
Թադևոսյան Աննա, Միջին դպրոց
Պատասխան՝ 12 աղջիկ, 14 տղա
7. Քանի՞ զրո կա 83-ից մինչև 127 բնական բոլոր թվերի արտադրյալի վերջում:
Թադևոսյան Աննա, Միջին դպրոց
Պատասխան՝ 12
8. Մեքենան ճանապարհի ուղիղ կեսն անցնելուց հետո արագությունը մեծացրեց 25%-ով և տեղ հասավ նախատեսվածից 30 րոպե շուտ։ Մեքենան քանի՞ րոպե է գտնվել ճանապարհին։
Սարգսյան Մարկ, Միջին դպրոց
Դասավանդողի լրացումը.
25%-ը արտահայտենք կոտորակով՝ ¼։
1+1/4=5/4
Միևնույն հեռավորության վրա արագութունը մեծացել է 5/4անգամ, հետևաբար ժամանակը փոքրացել է 5/4 անգամ։ Ամբողջ ճանապարհի վրա նա  ծախսել է 9 մաս, որից մեկ մասը 30 րոպե է։
5-4=1 մաս
9x30=270րոպե 
Պատասխան՝ 270րոպե
9. Լաուրան վանդակավոր թղթի վրա գծեց մի քանի պատկեր, հետո ծալեց թուղթը հաստ գծով (տես նկարը)։ Ձախ կողմի պատկերներից քանի՞սը ճիշտ կհամընկնեն աջ կողմի պատկերների հետ։

Միրիջանյան Տիրան, Միջի դպրոց
Պատասխան՝ 3
10. Երկնիշ թիվը բազմապատկել են իր թվանշանների գումարով և արդյունքում ստացել են 814: Գտեք այդ երկնիշ թվի թվանշանների գումարը:
Մնացականյան Անժելիկա, Միջին դպրոց
Դասավանդողի լրացումը՝
814 թիվը ներկայացնենք պարզ թվերի արտադրյալի տեսքով՝
814=2x37x11
814=74x11
Այստեղից պարզ երևում է, որ
7+4=11
74x11=814
Պատասխան՝ 11
